ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 16-Ի ԹԻՎ 192-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը 
	Առաջարկության բովանդակությունը
	Եզրակացություն

	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	Դիտողություններ և առաջարկություններ չկան:
	

	ՀՀ ֆինանսների նախարարություն
	Դիտողություններ և առաջարկություններ չկան:
	

	Տարածքային կառավարման եւ ենթակառուցվածքների նախարարություն 
	Դիտողություններ և առաջարկություններ չկան:
	

	ՀՀ արդարադատության  նախարարություն
	Նախագծի 1-ին կետի 1-ին ենթակետի համաձայն՝ նախատեսվում է Հայաստանի Հանրապետության կառավարության 2017 թվականի փետրվարի 16-ի «Պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը հաստատելու մասին» N 192-Ն որոշման /այսուհետ՝ որոշում/ և Հավելվածի վերնագրերում, ինչպես նաև Որոշման և Հավելվածի տեքստում՝ բացառությամբ Հավելվածի 1-ին կետի «էլեկտրոնային եղանակով պահպանվող» բառերի, «էլեկտրոնային եղանակով» բառերը և դրանց հոլովաձևերը փոխարինել «պետական տեղեկատվական համակարգի միջոցով» բառերով և համապատասխան հոլովաձևերով: Նախագծի 1-ին կետի 2-րդ ենթակետով առաջարկվում է Որոշման նախաբանում «օրենքի 29-րդ հոդվածի 3-րդ» բառերը փոխարինել «օրենքի 7-րդ հոդվածի 4-րդ» բառերով:
Նախագծի հիմնավորման համաձայն՝ «ՀՀ կառավարության 2017 թվականի փետրվարի 16-ի թիվ 192-Ն որոշման ընդունման համար հիմք է հանդիսանում «Անձնական տվյալների պաշտպանության մասին» ՀՀ օրենքի 29-րդ հոդվածի 3-րդ մասը, որը ժամկետային սահմանափակումներ է նախատեսում մինչև 2019 թվականի հունվարի 1-ը։ Ուստի, անհրաժեշտ է նշված որոշման հիմք ընդունել նույն օրենքի 7-րդ հոդվածի 4-րդ մասը՝ «փոխգործելիության» հարթակի արդյունավետ և անխափան աշխատանքները ապահովելու նպատակով: Միաժամանակ, ՀՀ կառավարության 2015 թվականի օգոստոսի 31-ի թիվ 1093-Ն որոշմամբ պետական և տեղական ինքնակառավարման մարմինների տվյալների բազաներում մշակվող անձնական տվյալների փոխանցումը նախատեսված է իրականացնել «Պետական տեղեկատվական համակարգ» կոչվող համակարգի միջոցով, ուստի, անհրաժեշտ է Որոշման և Հավելվածի վերնագրերում և դրանց տեքստում համապատասխանեցնել նշված տվյալների փոխանցման եղանակին վերաբերող բառակազմերը:»:

Նշվածի կապակցությամբ անհրաժեշտ է նկատի ունենալ, որ ՀՀ կառավարության 2017 թվականի փետրվարի 16-ի թիվ 192-Ն որոշումն ընդունվել է Օրենքի 29-րդ հոդվածի 3-րդ մասով նախատեսված լիազորող նորմի հիման վրա, որը սահմանում է. «Մինչև 2019 թվականի հունվարի 1-ը պետական և տեղական ինքնակառավարման մարմինների միջև անձնական տվյալների փոխանցման կարգը իրականացվում է Հայաստանի Հանրապետության կառավարության սահմանած կարգով:»: Ներկայացված նախագծի համաձայն՝ առաջարկվում է փոխել հիշյալ Որոշման ընդունման իրավական հիմքը՝ վերջինիս նախաբանում «օրենքի 29-րդ հոդվածի 3-րդ» բառերը փոխարինելով «օրենքի 7-րդ հոդվածի 4-րդ» բառերով, այսինքն՝ որպես հիմք ամրագրել Օրենքի 7-րդ հոդվածի 4-րդ մասը, որի համաձայն՝ Էլեկտրոնային տեղեկատվական համակարգի միջոցով անձնական տվյալների փոխանցման կարգը սահմանում է Հայաստանի Հանրապետության կառավարությունը: Այդ առումով անհրաժեշտ է հաշվի առնել, որ Օրենքի 29-րդ հոդվածի 3-րդ մասի համաձայն ընդունված ՀՀ կառավարության 2017 թվականի փետրվարի 16-ի թիվ 192-Ն որոշման և Օրենքի 7-րդ հոդվածի 4-րդ մասում նշված ՀՀ կառավարության որոշման կարգավորումների շրջանակները տարբեր են, մասնավորապես՝ Օրենքի 7-րդ հոդվածի 4-րդ մասի համաձայն՝ անձնական տվյալների փոխանցումն իրականացվում է Էլեկտրոնային տեղեկատվական համակարգի միջոցով, մինչդեռ, Հայաստանի Հանրապետության կառավարության 2017 թվականի փետրվարի 16-ի N 192-Ն որոշումը վերաբերում է պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգին: Այսինքն, դրանք տարբեր ՀՀ կառավարության որոշումներ են, և այդ առումով, նախագծով առաջարկվող փոփոխությունները չեն համապատասխանում «Անձնական տվյալների պաշտպանության մասին» ՀՀ օրենքի պահանջներին:
Բացի այդ, անհրաժեշտ է նկատի ունենալ, որ Օրենքի 29-րդ հոդվածի 3-րդ մասը հստակ սահմանում է դրանով նախատեսված կարգի գործողության ժամկետը, այն է մինչև 2019 թվականի հունվարի 1-ը, իսկ 2019 թվականի հունվարի 1-ից գործում է արդեն իսկ ուժի մեջ մտած Օրենքի 7-րդ հոդվածը, որի 4-րդ մասի համաձայն՝ ՀՀ կառավարությունը պետք է սահմանի Էլեկտրոնային տեղեկատվական համակարգի միջոցով անձնական տվյալների փոխանցման նոր կարգ: Մինչդեռ, նախագծով առաջարկվող փոփոխության արդյունքում փոփոխվում է գործող ՀՀ կառավարության որոշման ընդունման իրավական հիմքը, ինչը չի բխում Հայաստանի Հանրապետության Սահմանադրության 6-րդ հոդվածի 2-րդ մասի պահանջներից, որոնց համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:         
Հետևապես, հաշվի առնելով վերոգրյալը, անհրաժեշտ է ոչ թե փոփոխություններ կատարել Հայաստանի Հանրապետության կառավարության 2017 թվականի փետրվարի 16-ի N 192-Ն որոշման մեջ ու փոխել դրա ընդունման իրավական հիմքը, այլև «Անձնական տվյալների պաշտպանության մասին» ՀՀ օրենքի 7-րդ հոդվածի 4-րդ մասով սահմանված լիազորող նորմի համաձայն ընդունել նոր իրավական ակտ և ուժը կորցրած ճանաչել Հայաստանի Հանրապետության կառավարության 2017 թվականի փետրվարի 16-ի N 192-Ն որոշումը՝ հաշվի առնելով ՀՀ Սահմանադրության 6-րդ հոդվածի, ինչպես նաև «Նորմատիվ իրավական ակտերի մասին» ՀՀ օրենքի 30-րդ և 37-րդ հոդվածների դրույթները:


	Ընդունվել է ի գիտություն:
Ընդունվել է։ Մշակվել է ՀՀ կառավարության նոր որոշման նախագիծ:   


